
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման»

1. Անհրաժեշտությունը

«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացում և փոփոխություն կատարելու մասին» ՀՀ կառավա-րության որոշման» ընդունման անհրաժեշտությունը բխում է «Ոստիկանությունում ծառայության մասին» ՀՀ օրենքի 40-րդ հոդվածով նախատեսված հիմքերով ուսման կամ վերապատրաստման համար կատարված ծախսերի՝ փոխատուցման ենթակա գումարի չափը նոր մոտեցմամբ հաշվարկելու անհրաժեշտությունից: 

Բացի այդ, անհրաժեշտություն է ծագել նախագծով սահմանել «Ոստիկանությու-նում ծառայության մասին» ՀՀ օրենքի 14-րդ հոդվածի 7-րդ մասով և 10-րդ մասով  նախատեսված դեպքերում  ոստիկանությունում  պաշտոնի  նշանակված անձանց հետ վերապատրաստման համար պետության կատարած ծախսերի մասին պայմանագիր կնքելու վերաբերյալ դրույթ:

2. Ընթացիկ իրավիճակը և խնդիրները. 

Ներկայումս, նախքան պայմանագրով նախատեսված պարտադիր ծառայության ժամկետը (ուսման դեպքում՝ 5, իսկ վերապատրաստման դեպքում՝ 2 տարի) լրանալը ծառայությունից ազատված ծառայողը, անկախ ուսման կամ վերապատրաստման ավարտից հետո ոստիկանությունում ծառայելու ժամանակահատվածից, օրենքով սահմանված դեպքերում կրում է իր ուսման (վերապատրաստման) համար կատարված ծախսերի ամբողջ գումարը փոխհատուցելու պարտավորություն: Օրինակ՝ գործող իրավակարգավորումների պարագայում, ուսման ավարտից հետո և՛ ոստիկանու-թյունում 3 ամիս ծառայած և՛ 4,5 տարի ծառայած անձինք ունեն պետության կատարած ծախսերի ամբողջ գումարը փոխհատուցելու պարտականություն, ինչը տրամաբանա-կան չէ:
3. Տվյալ բնագավառում իրականացվող քաղաքականությունը.
Տվյալ բնագավառում շարունակվում է իրականացվել ուսման կամ վերապատ-րաստման համար պետության կատարած ծախսերի փոխհատուցման գործընթացի հստակեցման և գործող իրավակարգավորումների պարզեցման քաղաքականություն:
4. Կարգավորման նպատակը և բնույթը.
Նախատեսվում է օրենքով սահմանված դեպքերում ոստիկանության ծառայողների կողմից փոխհատուցման ենթակա գումարի չափի  և ուսման կամ վերապատրաստման ավարտից հետո ոստիկանությունում նրանց ծառայության ժամանակահատվածի միջև (ծառայած օրերի հաշվարկով) սահմանել ուղիղ համեմատական կապ, որը թույլ կտա ոստիկանությունում ծառայությունից տարբեր ժամկետներում ազատվելու յուրաքանչյուր դեպքում հաշվարկել փոխհատուցման ենթակա գումարի  կոնկրետ չափը:   
5. Նախագծի մշակման գործընթացում  ներգրավված անձինք.

Նախագիծը մշակվել է ՀՀ ոստիկանության կողմից: 

6. Ակնկալվող արդյունքը.
Նախագծի ընդունման արդյունքում հնարավոր կլինի տարբեր ժամկետներում ոստիկանությունում ծառայությունից ազատվելու դեպքերում յուրաքանչյուր ծառայողի կողմից փոխհատուցման ենթակա գումարը չափը հստակ անհատականեցնել՝ համա-ձայն առաջարկվող բանաձևի: 
ՀՀ ոստիկանություն

Տ Ե Ղ Ե Կ Ա Ն Ք
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին

«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացում և փոփոխություն կատարելու մասին» ՀՀ կառա-վարության որոշման ընդունման կապակցությամբ այլ իրավական ակտերում փոփոխու-թյուններ և լրացումներ կատարելու անհրաժեշտություն չի առաջանա: 

Տ Ե Ղ Ե Կ Ա Ն Ք 
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացումներ և փոփոխություն կատարելու մասին» 
ՀՀ կառավարության որոշման ընդունման դեպքում պետական կամ ՏԻՄ բյուջեի եկամուտների ավելացման կամ նվազեցման մասին
«Հայաստանի Հանրապետության կառավարության 2003 թվականի հունվարի 16-ի թիվ 111-Ն որոշման մեջ լրացում և փոփոխություն կատարելու մասին» ՀՀ կառավարության որոշման ընդունման կապակցությամբ ՀՀ պետական կամ տեղական ինքնակառա-վարման մարմինների բյուջեում եկամուտների ավելացում կամ նվազեցում տեղի չի ունենա:  
ՀՀ ոստիկանություն
